
					இப்பக்கம் மெய்ப்பு பார்க்கப்படவில்லை
ஏழையடியார் சொல் 85。

கொள்வதற்குரியதன்று; கவியின் கோட்பாடு அதில் இல்லை' என்று சொல்லும்படி இருக்கட்டும்; அதலுைம் குற்றமில்லை. அது பாட்டாக இல்லாமல் சொற்களைப் பேசுகிறமாதிரி இருக்கிறது; அப்படி இருப்பினும் தாழ்வு இல்லை. அவர்கள் ஏழை; அதைப்பற்றிக் கொஞ்சங்கூடத் தடையே இல்லை. அவர்கள் அடியார்கள்; ஆதலின் ஈசன் அவர்களுடைய சொல்லிலே மகிழ்கிருன். -

இது கற்பனக் கதை, ஆலுைம் ஞானசம்பந்தப் பெருமான் அருளிய தேவாரத்தின் கருத்தை வைத்துக் கட்டிய கற்பனே. அந்தத் தேவாரப்பாட்டைப்பார்க்கலாம்.

கோழைமிட முக,கவி கோளும்இல ஆக,இசை - கூடும் வகையால் .

ஏழைஅடி யாரவர்கள் யாவைசொன சொல்மகிழும்

ஈசன் இடமாம். (கோழையையுடைய தொண்டையாக இருக்கட்டும்; பாடுகிற பாட்டுக்கள், கவியின் உருவத்தைக் கொள்ளுதல் இல்லாதனவாக இருக்கட்டும்; (குற்றம் இல்லை); தம்பால் இயன்ற வகையினலே இசையோடு ஏழைகளாகிய அடியார்கள் சொன்ன சொற்கள் எவையோ அந்தச் சொற்களைக் கேட்டுக் கிருவுள்ளம் மகிழுகின்ற இறைவன் எழுந்தருளியிருக்கும் இடமாகும்-வைகாவூர் என்று. சொல்ல வருகிரு.ர். .

மிடறு - கெர்ண்டை. ஆக ஆகட்டும், வியங்கோள். ஆக, என்பதைச் செயவென்ற வாய்ப்பாட்டுப் பெயரெச்சமாகக் கொண்டால் மிடருகக் கவி என்று வல்லினம் மிகவேண்டும். சந்தம் நோக்கி வந்த செய்யுள் விகாரம் என்று சமாதானம் சொல்லலாம். ஆயினும் ஆக என்று வரும் இரண்டையும் ஆகட்டும் என்ற பொருளுடைய வியங்கோளாகக் கொள்ளுதல் சிறப்பு. கவிகோள்-கவியின் உருவத்தைக் கொள்ளுதல். சாரீரம், சங்கீதம், சாகித்தியம் என்னும் மூன்றும் இல்லை. என்றபடி, இசை தமக்குக் கூடுகிற வகையில்ை, சொன்ன

		 இப்பக்கம் கடைசியாக 4 பெப்பிரவரி 2018, 06:25 மணிக்குத் தொகுக்கப்பட்டது.

